1. თქვენი ინფორმაციით, რატომ გაჭიანურდა ჩინური ინვესტიციით სენაკსა და თელავში ფსიქიკური ჯანმრთელობის ცენტრების მშენებლობის პროცესი? 
2. როდის განახლდება მოლაპარაკებების  პროცესი და როდის დაიგეგმება მშენებლობა? 
3. რომელი სახელმწიფო უწყება გაუწევს ზედამხედველობას ფსიქიკური ჯანმრთელობის ცენტრების მშენებლობის პროცესს? 

2020 წლის თებერვლამდე საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსა და ჩინეთის სახალხო რესპუბლიკას შორის მიმდინარეობს აქტიური კონსულტაციები „საქართველოში ფსიქიკური ჯანმრთელობის ცენტრების მხარდაჭერის პროექტის განხორციელების თაობაზე“ შეთანხმების პროექტზე, რომელშიც დეტალურადაა გაწერილი მხარეთა ვალდებულებები ქ. თელავსა და ქ. სენაკში ფსიქიკური ჯანმრთელობის ცენტრების მშენებლობასთან დაკავშირებით. მოლაპარაკებების პროცესის განახლება დამოკიდებულია მსოფლიოში მიმდინარე ეპიდემიოლოგიურ სიტუაციაზე.

[bookmark: _GoBack]საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის 2020 წლის 8 მაისის № 01-192/ო ბრძანებით დამტკიცდა „საქართველოში ფსიქიკური ჯანმრთელობის რეფორმის მხარდაჭერის მიზნით, ფსიქიატრიული დაწესებულებების ინფრასტრუქტურის გაუმჯობესების პროექტის განხორციელების მიზნით უწყებათაშორისი საკოორდინაციო ჯგუფი”, რომლის მიზანია „საქართველოში ფსიქიკური ჯანმრთელობის ცენტრების მხარდაჭერის პროექტის განხორციელების თაობაზე“ შეთანხმების პროექტით გათვალისწინებული ქართული მხარის მიერ შესასრულებელი ვალდებულებების (მშენებლობასთან დაკავშირებული სამუშაოების დაგეგმვა, განხორციელება, მონიტორინგი და სხვ.) სათანადოდ განხორციელების ხელშეწყობისა და კომპეტენციების შესაბამისად, მხარეთა შორისო პასუხისმგებლობების სათანადოდ გადანაწილების მიზნით.

4. ჩარიცხულია თუ არა 90 000000 იუნის ( 13.8 მილიონი აშშ დოლარი ) ღირებულების გრანტი, (თუ ჩარიცხულია რომელ უწყებაში)  რომელიც საქართველოს ჩინეთის მთავრობამ გამოუყო და ფსიქიკური ჯანმრთელობის ცენტრების მშენებლობაზე უნდა დახარჯულიყო. 

საგრანტო დახმარების ფარგლებში გათვალისწინებული სამუშაოები ანაზღაურდება 2011 წლის 19 დეკემბერს, 2014 წლის 18 დეკემბერს და 2016 წლის 3 ივნისს ჩინეთის სახალხო რესპუბლიკის მთავრობასა და საქართველოს მთავრობას შორის ხელმოწერილი „ეკონომიკური და ტექნიკური თანამშრომლობის შეთანხმებების“ თანახმად გამოყოფილი გრანტის ფარგლებში.



5. 2019  ჩინელი არქიტექტორების ჯგუფი ტერიტორიის დასათვალიერებლად სენაკში იყო ჩასული, რატომ არ ჩავიდნენ ისინი თელავშიც, სადაც  იგივე პროექტი იგეგმებოდა. რატომ გადაწყდა მხოლოდ სენაკში ვიზიტი? 

2019 წლის 3-27 ივნისის პერიოდში საქართველოში იმყოფებოდა ჩინეთის სახალხო რესპუბლიკის ურბანული მშენებლობისა და დიზაინის ინსტიტუტის დელეგაცია. ვიზიტის ფარგლებში, ორმხრივი შეხვედრები გაიმართა როგორც სამინისტროს შესაბამის წარმომადგენლებთან, ისე სხვადასხვა სამთავრობო უწყებასთან, კერძოდ: სსიპ შემოსავლების სამსახური, სსიპ მუნიციპალური განვითარების ფონდი, სსიპ გარემოს ეროვნული სააგენტო, სსიპ საგანგებო სიტუაციების მართვის სამსახური, სენაკისა და თელავის მუნიციპალიტეტები, „სილქნეტი“, „სოკარ ჯორჯია გაზი“, „ენერგო პრო ჯორჯია“, გეოლოგიური კომპანია, შპს საქართველოს გაერთიანებული წყალმომარაგების კომპანია. დელეგაცია ასევე იმყოფებოდა ქალაქ თელავსა და სენაკში სამშენებლო მოედნების მონახულების, ადგილობრივ მუნიციპალიტეტების წარმოამდგენლებთან შეხვედრების გამართვისა და მშენებლობასთან დაკავშირებული დეტალების დაზუსტების მიზნით.

